



ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 16-Ի N 354-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ներքին գործերի նախարարություն
	17.12.2025

	
	43/6/352970-25

	1. Նախագծի վերաբերյալ առաջարկվում է`
[bookmark: _Hlk216772078]1) Նախագծի 1-ին կետի 1-ին ենթակետը շարադրել հետևյալ խմբագրությամբ․
[bookmark: _Hlk216772137]«1) Որոշմամբ սահմանված Հավելված N 1-ի 1-ին կետում «։» կետադրական նշանը փոխարինել «․» կետադրական նշանով և լրացնել հետևյալ բովանդակությամբ 10-րդ և 11-րդ ենթակետեր»․
	Ընդունվել է:

	[bookmark: _Hlk205999170]2 Նախագծի 1-ին կետի 2-րդ ենթակետը շարադրել հետևյալ խմբագրությամբ․
[bookmark: _Hlk218508034]«1) Որոշմամբ սահմանված Հավելված N 4-ը շարադրել նոր խմբագրությամբ՝ համաձայն Հավելվածի»․
3) Նախագծին կից ներկայացնել Հավելվածը, որը կպարունակի Նախագծի 1-ին կետի 2-րդ ենթակետով շարադրվածը։
	Չի ընդունվել: 
Նախագծով նոր հավելված չի լրացվում, այլ Հայաստանի Հանրապետության կառավարության 2023 թվականի մարտի 16-ի «Էլեկտրոնային հսկողություն իրականացնող անձանց ցանկը, դրա արդյունքով ստացված տվյալների օգտագործման, պահպանման և ոչնչացման պայմանները, ստացված տվյալներին ծանոթանալու իրավունք ունեցող պաշտոնատար անձանց ցանկը, տեսանկարահանող, լուսանկարահանող, տեսաձայնագրող տեխնիկական միջոցների ցանկն ու դրանց կիրառման կարգը սահմանելու մասին» N 354-Ն որոշման Հավելված N 4-ը շարադրվում է նոր խմբագրությամբ:

	2. ՀՀ բարձր տեխնոլոգիական արդյունաբերության նախարարություն
	17.12.2025

	
	01/15.2/10488-2025

	1. 1-ին կետի 2-րդ ենթակետով առաջարկվում է վերը նշված որոշման N 4 հավելվածը շարադրել նոր խմբագրությամբ, մինչդեռ առաջարկվող փոփոխության ձևը (տեսքը) չի համապատասխանում գործող հավելվածի ձևին (տեսքին), հետևաբար վկայակոչված դրույթներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 9-րդ մասով, 34-րդ հոդվածի 3-րդ մասով սահմանված պահանջներին՝ պահպանելով օրենսդրական տեխնիկայի կանոնները,

	Չի ընդունվել: 
Նախագծով նոր հավելված չի լրացվում, այլ Հայաստանի Հանրապետության կառավարության 2023 թվականի մարտի 16-ի «Էլեկտրոնային հսկողություն իրականացնող անձանց ցանկը, դրա արդյունքով ստացված տվյալների օգտագործման, պահպանման և ոչնչացման պայմանները, ստացված տվյալներին ծանոթանալու իրավունք ունեցող պաշտոնատար անձանց ցանկը, տեսանկարահանող, լուսանկարահանող, տեսաձայնագրող տեխնիկական միջոցների ցանկն ու դրանց կիրառման կարգը սահմանելու մասին» N 354-Ն որոշման Հավելված N 4-ը շարադրվում է նոր խմբագրությամբ 
(Տե՛ս Հայաստանի Հանրապետության կառավարության 2023 թվականի մարտի 16-ի թիվ 354-Ն որոշման մեջ փոփոխություններ և լրացումներ կատարելու մասին 2023 թվականի նոյեմբերի 23-ի թիվ 2055-Ն որոշման 1-ին կետի 3-րդ և 4-րդ ենթակետերը)։


	2. Հիմնավորման համաձայն՝ Հայաստանի Հանրապետության կառավարության 2023թ․ մարտի 16-ի թիվ 354-Ն որոշման N 4 հավելվածի նոր խմբագրությամբ շարադրելու նպատակը քրեակատարողական հիմնարկներում ոչ ընդհանուր էլեկտրոնային հսկողության համակարգ ներդնելու պարագայում հիշյալ հավելվածով հաստատված կանոնակարգումներով չառաջնորդվելու հնարավորություն տալն է և գործնականում հավելյալ ոչ անհրաժեշտ սարքավորումների տեղադրումից, ինչպես նաև հավելյալ ֆինանսական միջոցներ ծախսելուց խուսափելն է։ Սակայն հարկ է նկատել, որ հիշյալ խնդրից խուսափելու համար կարելի էր, ընդհամենը, բացառություն նախատեսելու եղանակով նախատեսել այդ խնդրի լուծմանը միտված կարգավորում, և ոչ թե ամբողջությամբ հավելվածը նոր խմբագրությամբ շարադրել: Բացի այդ, հիմնավորման մեջ չի պարզաբանվում, թե արդյոք նոր խմբագրությամբ հավելվածի առաջարկվող կարգավորումները գործող կարգավորումների համեմատ երաշխավորելու են էլեկտրոնային հսկողության համակարգի պատշաճ անվտանգությունը, հուսալիությունը, թե ոչ, արդյոք էլեկտրոնային հսկողության համար կիրառվող տեսանկարահանող, լուսանկարահանող, տեսաձայնագրող տեխնիկական միջոցների նոր պարամետրերը  այդ հնարավորությունները տալու են, թե ոչ:
	Ընդունվել է մասնակի:
Նախագծի հիմնավորումը լրամշակվել է:

	3. 1-ին կետի 2-րդ ենթակետով նոր խմբագրությամբ շարադրվող N 4 հավելվածի կետերի, ենթակետերի համարակալումն անհրաժեշտ է կատարել «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին համապատասխան:
	Ընդունվել է:

	3. Ֆինանսների նախարարություն
	26.11.2025

	
	01/11-4/28872-2025

	Դիտողություններ և առաջարկություններ չկան:
	Ընդունվել է ի գիտություն:


	4. Վարչապետի աշխատակազմի պետաիրավական վարչություն
	11․02․2026

	
	02/10.36/4180-2026

	Նախագծի 1-ին կետի 2-րդ ենթակետով առաջարկվում է գործող որոշմամբ հաստատված հավելված N 4-ը շարադրել նոր խմբագրությամբ: Հարկ է նկատել, որ որոշման ընդունման համար իրավական հիմք հանդիսացող Քրեակատարողական օրենսգրքի 72-րդ հոդվածի 10-րդ մասը Կառավարությանը լիազորում է սահմանել, այդ թվում, տեսանկարահանող, լուսանկարահանող, տեսաձայնագրող տեխնիկական միջոցների ցանկը: Մինչդեռ, ինչպես գործող որոշմամբ, այնպես էլ նախագծով առաջարկվող դրույթների գերակշիռ մասը սահմանում են ոչ թե զուտ տեխնիկական միջոցների ցանկը, այլ սարքավորումներին ներկայացվող պահանջները, էլեկտրոնային հսկողության համակարգի կողմից ապահովվող պայմանները և այլն, որոնք դուրս են լիազորող նորմից:  
	Ընդունվել է:





2

